
প্রথম অধ্যায়: নীতিমালার সাধারন বিষয়াবলীঃ

নীতিমালার শিরোনাম 





: তথ্য অবমুক্তকরণ নীতিমালা, 

ভূমি রেকর্ড ও জরিপ অধিদপ্তর, তেজগাঁও, ঢাকা।

দায়িত্বপ্রাপ্ত কর্মকর্তা 





: উপ-পরিচালক (প্রশাসন)।

বিকল্প দায়িত্বপ্রাপ্ত কর্মকর্তা 





: উপ-পরিচালক (অর্থ ও বাজেট)।

যে কর্তৃপক্ষ নীতিমালাটি প্রণয়ন করেছে




: ভূমি রেকর্ড ও জরিপ অধিদপ্তর।

 নীতিমালাটি অনুমোদনের তারিখ




: ১৬/০৪/২০১৫ খ্রিঃ। 

শেষ সংশোধনের তারিখ





: প্রযোজ্য নয়।

যে তারিখ থেকে নীতিমালাটি কার্যকর করা হবে



: ১৩/০৫/২০১৫ খ্রিঃ।

এ নীতিমালার সাথে সম্পর্কযুক্ত প্রতিষ্ঠানের অন্যান্য নীতিমালাসমূহ

: সিটিজেন চার্টার

নীতিমালাটির নম্বর






: ০২/২০১৫

দ্বিতীয় অধ্যায়

প্রাথমিক বিষয়সমূহ

১.
পটভূমি ও নীতিমালার উদ্দেশ্য :
১.১ ভূমি রেকর্ড ও জরিপ অধিদপ্তরের পটভূমি :
দেশের প্রতিটি ভূমি খন্ড জরিপ করে এর অবস্থান ও আয়তন সংবলিত  মৌজা নকশা এবং খতিয়ান প্রণয়ন করাই সেটেলমেন্ট বা জরিপ কার্যক্রমের উদ্দেশ্য। এ উদ্দেশ্য বাস্তবায়নের নিমিত্ত ভূমি রেকর্ড ও জরিপ অধিদপ্তর প্রয়োজনীয় কার্যক্রম চালিয়ে যাচ্ছে। ১৯৭৫ সনে এ প্রতিষ্ঠানটি অধিদপ্তরে রূপান্তরিত হয়। ভূমি রেকর্ড ও জরিপ অধিদপ্তরের অধীন একটি দিয়ারা সেটেলমেন্ট অফিস, তিনটি আঞ্চলিক দিয়ারা সেটেলমেন্ট অফিস, ১৯টি জোনাল সেটেলমেন্ট অফিস এবং ৪০৯টি উপজেলা সেটেলমেন্ট অফিস রয়েছে। অতিরিক্ত সচিব পদমর্যাদার একজন মহাপরিচালক, তার অধীনে যুগ্ম-সচিব পর্যায়ের তিনজন পরিচালকের মাধ্যমে অধিদপ্তরের সার্বিক কার্যক্রম পরিচালিত হচ্ছে।

সময়ের পরিবর্তনের সাথে সাথে ভূমি জরিপ পদ্ধতিতেও পরিবর্তন সুচিত হয়েছে। তথ্য প্রযুক্তির মাধ্যমে সেবা জনগণের দোরগোড়ায় পৌঁছে দেয়ার লক্ষ্যে ভূমি জরিপ ব্যবস্থা যুগোপযোগী করার নিমিত্ত ডিজিটাল পদ্ধতিতে জরিপ কার্যক্রম শুরু হয়েছে।

১.২ ভূমি রেকর্ড ও জরিপ অধিদপ্তরের সাথে তথ্য অধিকারের সম্পর্ক :
ভূমি রেকর্ড ও জরিপ অধিদপ্তরের সাথে তথ্য অধিকারের ঘনিষ্ঠ সম্পর্ক রয়েছে। সরকারী, স্বায়ত্বশাসিত ও সংবিধিবদ্ধ সংস্থা এবং সরকারী ও বিদেশী অর্থায়নে সৃষ্ট বা পরিচালিত বেসরকারী সংস্থার কর্মকা-ে স্বচ্ছতা ও জবাবদিহিতা প্রতিষ্ঠার মাধ্যমে সুশাসন নিশ্চিতকরণের লক্ষ্যে সরকার তথ্য অধিকার আইন ২০০৯ প্রণয়ন করেছে। ভূমি রেকর্ড ও জরিপ অধিদপ্তর দেশব্যাপী জরিপ কার্যক্রম পরিচালনা, আন্তর্জাতিক ও অভ্যন্তরীণ সীমানা বিরোধ নিষ্পত্তি, এ সংক্রান্ত বিভিন্ন প্রকল্প বাস্তবায়ন, প্রকিউরমেন্টসহ বিভিন্ন আর্থিক কার্যক্রম পরিচালনা করে। অধিদপ্তরের কার্যক্রম সম্পর্কে জনগণকে অবহিত করা তথ্য অধিকার আইন, ২০০৯ অনুযায়ী এ অধিদপ্তরের একটি দায়িত্ব। ভূমি রেকর্ড ও জরিপ অধিদপ্তর থেকে এর কার্যক্রম সম্পর্কিত কতিপয় তথ্য যা প্রকাশ করলে এ অধিদপ্তর ক্ষতিগ্রস্ত হবেনা বরং জনস্বার্থ সংরক্ষিত হবে, সেসব তথ্য জানার অধিকার জনগণের আছে। তথ্য অধিকার আইন, ২০০৯ এর সঠিক প্রয়োগের ফলে ভূমি রেকর্ড ও জরিপ অধিদপ্তর এবং জনগণের মাঝে সেতুবন্ধন তৈরী হবে।

১.৩
তথ্য অবমুক্তকরণ নীতিমালার যৌক্তিকতা :
জরিপ কাজের বিভিন্ন স্তর সম্পর্কে জনগণের সুষ্পষ্ট ধারণা থাকা প্রয়োজন। জরিপ কার্যক্রমে যথাসময়ে যথাযথ পদক্ষেপ গ্রহণের অভাবে জনগণ যেমন ভোগান্তির শিকার হয় অধিদপ্তরের জরিপ কার্যক্রমের গ্রহণযোগ্যতাও তেমনি হ্রাস পায়। জরিপ কার্যক্রম সম্পর্কে জনগণকে সুস্পষ্ট ধারণা  প্রদানের ক্ষেত্রে অধিদপ্তরের স্বচ্ছতা ও জবাবদিহিতা নিশ্চিত করতে তথ্য অবমুক্ত করণ নীতিমালা গুরুত্বপূর্ণ ভূমিকা পালন করবে । 

একটি যথাযথ তথ্য অবমুক্তকরণ নীতিমালা জনগণের অধিকার সংরক্ষণ এবং অধিদপ্তর সম্পর্কিত তথ্য প্রদানের মাধ্যমে সেবা নিশ্চিত করতে সহায়ক ভূমিকা রাখতে সক্ষম। 

১.৪ তথ্য অবমুক্তকরণ নীতি : 

ভূমি রেকর্ড ও জরিপ অধিদপ্তরের মূলদায়িত্ব হলো স্বত্বলিপি (খতিয়ান) ও মৌজা নকশা প্রণয়ন, মুদ্রণ ও বিতরণ।  যে দেশের সরকার যত বেশী তথ্য জনগণের জন্য উন্মুক্ত রাখে সে দেশের সরকার তত বেশী স্বচ্ছ ও জনগণের কাছে জবাবদিহিমূলক। স্বচ্ছতা ও জবাবদিহিতা সুশাসনের অন্যতম প্রধান দুটি উপাদান, যা নিশ্চিত করার ক্ষেত্রে তথ্যের অবাধ প্রবাহ বিশেষ ভূমিকা পালন করে। তাই অধিদপ্তর জনগণের তথ্যের অধিকারকে নিশ্চিত করতে দায়বদ্ধ।

এই তথ্য অবমুক্তকরণ নীতিমালাটি তথ্য অধিকার আইন, ২০০৯ এর আলোকে প্রণয়ন করা হয়েছে। 

 ২.সংজ্ঞাসমূহ : বিষয় বা প্রসঙ্গের পরিপন্থী না হলে, এ বিধিমালায়- 

২.১ ""তথ্য''  অর্থ  ভূমি রেকর্ড ও জরিপ অধিদপ্তর এর গঠন, কাঠামো ও দাপ্তরিক কর্মকান্ড সংক্রান্ত যে কোন স্মারক, বই, নকশা, মানচিত্র, চুক্তি, তথ্য-উপাত্ত, লগবই, আদেশ, বিজ্ঞপ্তি, দলিল, নমুনা, পত্র, প্রতিবেদন, হিসাব বিবরণী, প্রকল্প প্র¯তাব, আলোকচিত্র, অডিও, ভিডিও, অংকিতচিত্র, ফিল্ম, ইলেকট্রনিক প্রক্রিয়ায় প্রস্তুতকৃত যে কোন ইনস্ট্রুমেন্ট, যান্ত্রিকভাবে পাঠযোগ্য দলিলাদি এবং ভৌতিক গঠন ও বৈশিষ্ট্য নির্বিশেষে অন্য যে কোন তথ্যবহ বস্তু বা এসকলের প্রতিলিপিও এর অন্তর্ভুক্ত হবেঃ

 
তবে শর্ত থাকে যে, দাপ্তরিক নোট সিট বা নোট সিটের প্রতিলিপি এর অন্তর্ভুক্ত হবে না; 

২.২ ""দায়িত্বপ্রাপ্ত কর্মকর্তা'' অর্থ  তথ্য অবমুক্তকরন নীতি বাস্তবায়নের জন্য এবং তথ্য অধিকার আইন অনুযায়ী তথ্য সরবরাহের জন্য ভূমি রেকর্ড ও জরিপ অধিদপ্তর এর দায়িত্বপ্রাপ্ত কর্মকর্তা। বিকল্প দায়িত্বপ্রাপ্ত কর্মকর্তাও দায়িত্বপ্রাপ্ত কর্মকর্তা অর্থে ব্যবহৃত হবে। এছাড়াও এ অধিদপ্তরের অধীন একটি দিয়ারা সেটেলমেন্ট অফিস, তিনটি আঞ্চলিক দিয়ারা সেটেলমেন্ট অফিস, ১৯টি জোনাল সেটেলমেন্ট অফিস এবং ৪০৯টি উপজেলা সেটেলমেন্ট অফিসের দায়িত্বপ্রাপ্ত কর্মকর্তা এবং বিকল্প দায়িত্বপ্রাপ্ত কর্মকর্তাও দায়িত্বপ্রাপ্ত কর্মকর্তা হিসেবে গণ্য হবেন;  

২.৩ ""তথ্য প্রদান ইউনিট'' অর্থ  ভূমি রেকর্ড ও জরিপ অধিদপ্তর এবং অধস্তন মাঠ পর্যায়ের অফিস সমূহ (স্ব স্ব ক্ষেত্রে);

২.৪ ""আপীল কর্তৃপক্ষ'' অর্থ  অধিদপ্তরের ক্ষেত্রে সিনিয়র সচিব, ভূমি মন্ত্রণালয়, অন্যান্য অফিসের ক্ষেত্রে মহাপরিচালক, ভূমি রেকর্ড ও জরিপ অধিদপ্তর;

২.৫ ""অধিদপ্তর'' অর্থ  ভূমি রেকর্ড ও জরিপ অধিদপ্তর; 

২.৬ ""তফসিল'' অর্থ  এই নীতিমালার তফসিল;

২.৭ ""মহাপরিচালক'' অর্থ  ভূমি রেকর্ড ও জরিপ অধিদপ্তর এর মহাপরিচালক; 

২.৮ ""তথ্য কমিশন'' অর্থ  তথ্য অধিকার আইনের অধীনে প্রতিষ্ঠিত কমিশন; 

২.৯ ""বিধিমালা'' অর্থ  তথ্য  অধিকার (তথ্য প্রাপ্তি সংক্রান্ত) বিধিমালা ২০০৯; 

২.১০ ""তৃতীয় পক্ষ'' অর্থ তথ্য প্রাপ্তির জন্য অনুরোধকারী বা তথ্য প্রদানকারী কর্তৃপক্ষ ব্যতীত অনুরোধকৃত তথ্যের সহিত জড়িত অন্য কোন পক্ষ এবং

২.১১ ""প্রকল্প'' অর্থ ভূমি রেকর্ড ও জরিপ অধিদপ্তর কর্তৃক বাস্তবায়িত / বাস্তবায়নাধীন সরকারী, বেসরকারী প্রতিষ্ঠান, আন্তর্জাতিক সংস্থা কিংবা অন্য কোন সংস্থা হতে আর্থিক ও কারিগরী সহায়তায় পরিচালিত প্রকল্পসমূহকে বুঝাবে।

তৃতীয় অধ্যায়

নীতিমালা

৩. তথ্যের শ্রেণীবিন্যাস :
তথ্য অধিকার আইন অনুযায়ী প্রত্যেক নাগরিকের অধিদপ্তরের কাছ থেকে তথ্য পাবার অধিকার আছে এবং অধিদপ্তর জনগণের চাহিদা অনুযায়ী এসব তথ্য দিতে বাধ্য থাকবে। 

অধিদপ্তরের কাছে যেসব তথ্য রয়েছে তা দুটি শ্রেণীতে ভাগ করা হয়েছে :-


স্বপ্রণোদিত তথ্য এবং


কতিপয় তথ্য প্রকাশ বা প্রদান বাধ্যতামূলক নয়।

৩.১ স্বপ্রণোদিত তথ্য :
এ শ্রেণীর আওতাভুক্ত তথ্যগুলো পরিশিষ্ট-১ এ উল্লেখ করা আছে, যা তথ্য অধিকার আইন অনুযায়ী অধিদপ্তরের ওয়েবসাইটে (www.dlrs.gov.bd) প্রকাশিত থাকবে। 

৩.২ কতিপয় তথ্য প্রকাশ বা প্রদান বাধ্যতামূলক নয় :
কতিপয় তথ্য যা কোন নাগরিককে প্রদান করতে অধিদপ্তর বাধ্য থাকবে না, এই তালিকাটিও তথ্য প্রদানকারি ইউনিট কর্তৃক নির্ধারিত হবে। মহাপরিচালক এটি অনুমোদন করবেন। এই তালিকাটি প্রয়োজনে সময় সময় হাল নাগাদ করা হবে।

নিম্নে বর্নিত তথ্য সমূহ অধিদপ্তর কোন নাগরিককে প্রদান করতে বাধ্য থাকবে না।

৩.২.১ কোন তথ্য প্রকাশের ফলে বাংলাদেশের নিরাপত্তা, অখ-তা ও সার্বভৌমত্বের প্রতি হুমকি হতে পারে এরূপ তথ্য;

৩.২.২ কোন বিদেশী সরকারের নিকট হতে প্রাপ্ত কোন গোপনীয় তথ্য;

৩.২.৩ কোন তথ্য প্রকাশের ফলে প্রচলিত আইনের প্রয়োগ বাধাগ্রস্ত হতে পারে বা অপরাধ বৃদ্ধি পেতে পারে এরূপ তথ্য;

৩.২.৪ কোন তথ্য প্রকাশের ফলে জনগণের নিরাপত্ত বিঘ্নিত হতে পারে বা বিচারাধীন মামলার সুষ্ঠু বিচার কার্য ব্যাহত হতে পারে এরূপ তথ্য;

৩.২.৫ কোন তথ্য প্রকাশের ফলে কোন ব্যক্তির ব্যক্তিগত জীবনে গোপনীয়তা ক্ষুন্ন হতে পারে এরূপ তথ্য;

৩.২.৬ কোন তথ্য প্রকাশের ফলে কোন ব্যক্তির জীবন বা শারীরিক নিরাপত্তা বিপদাপন্ন হতে পারে এরূপ তথ্য;

৩.২.৭ আদালতে বিচারাধীন কোন বিষয় যা প্রকাশে আদালত বা ট্রাইব্যুনালের নিষেধাজ্ঞা রয়েছে অথবা যার প্রকাশ আদালত অবমাননার শামিল এরূপ তথ্য;

৩.২.৮ তদন্তাধীন কোন বিষয় যার প্রকাশ তদন্ত কাজে বিঘ্ন  ঘটাতে পারে এরূপ তথ্য;

৩.২.৯ কোন ক্রয় কার্যক্রমের বিষয়ে সিদ্ধান্ত গ্রহণের পূর্বে সংশ্লিষ্ট ক্রয় বা এর কার্যক্রম সংক্রান্ত কোন তথ্য;

৩.২.১০ পরীক্ষার প্রশ্নপত্র বা পরীক্ষায় প্রদত্ত নম্বর সম্পর্কিত আগাম তথ্য;

৩.২.১১ কোন ব্যক্তির আইনদ্বারা সংরক্ষিত গোপনীয় তথ্য;

৩.২.১২ জাতীয় সংসদের বিশেষ অধিকারহানির কারণ হতে পারে এরূপ তথ্য;

৩.২.১৩ মন্ত্রিপরিষদ বা ক্ষেত্রমত, উপদেষ্টা পরিষদের বৈঠকে উপস্থাপনীয় সার-সংক্ষেপসহ আনুষঙ্গিক দলিলাদি এবং উক্তরূপ বৈঠকের আলোচনা ও সিদ্ধান্ত সংক্রান্ত কোন তথ্য।

৪. তথ্য সংরক্ষণ এবং কোথায়, কার কাছে পাওয়া যাবে :
৪.১ অধিদপ্তরের অফিসিয়াল ওয়েবসাইটে (www.dlrs.gov.bd) স্বপ্রণোদিতভাবে প্রকাশিত তথ্যসমূহ পাওয়া যাবে;

৪.২ যদি চাহিদা অনুযায়ী কোনো তথ্য অধিদপ্তরের ওয়েবসাইটে পাওয়া না যায় তাহলে, তথ্য চাহিদাকারী অধিদপ্তরের দায়িত্বপ্রাপ্ত কর্মকর্তার কাছে লিখিতভাবে বা ই-মেইলে বা ডাকযোগে (ঠিকানা- ভূমি রেকর্ড ও জরিপ অধিদপ্তর, ২৮ শহীদ তাজউদ্দিন আহমেদ সরনী, তেজগাঁও, ঢাকা-১২০৭) আবেদন করতে পারবেন। 

৫. তথ্যের ভাষা :
৫.১ এ নীতিমালার তৃতীয় অনুচ্ছেদে যেসব তথ্যের কথা উল্লেখ আছে সেগুলো অধিদপ্তরে তথ্যটি যেভাবে প্রকাশ, ছাপা এবং সংরক্ষণ করা হয়েছে সেভাবেই দেয়া হবে;   

৫.২ অধিদপ্তরের কার্যক্ষেত্রে ব্যবহৃত তথ্য বাংলা ভাষায় পাওয়া যাবে; 

৫.৩ অধিদপ্তর তথ্যটিকে এক ভাষা থেকে অন্য ভাষায় অনুবাদ বা রূপাšতর করে দেয়ার দায়িত্ব নিবে না।

৬. দায়িত্বপ্রাপ্ত কর্মকর্তার যোগ্যতা, দায়িত্ব এবং কর্মপরিধি :
৬.১ যোগ্যতা :
৬.১.১ দায়িত্বপ্রাপ্ত কর্মকর্তা অধিদপ্তরের নিজস্ব কর্মকর্তা বা প্রেষণে নিয়োজিত কর্মকর্তা  হবেন;  

৬.১.২   তথ্য অধিকার আইন সম্পর্কে পরিস্কার ধারণা থাকতে হবে;

৬.১.৩ তথ্য অবমুক্তকরণ নীতিমালা সম্পর্কে সম্যক জ্ঞান থাকতে হবে।

৬.২ নিয়োজিত দায়িত্বপ্রাপ্ত কর্মকর্তা :

তথ্য অবমুক্তকরণ নীতিমালা বাস্তবায়ন এবং তথ্য অধিকার আইন অনুযায়ী তথ্য সরবরাহের জন্য ভূমি রেকর্ড ও জরিপ অধিদপ্তরের দায়িত্বপ্রাপ্ত কর্মকর্তার পদবী ও ঠিকানাঃ

	দায়িত্বপ্রাপ্ত কর্মকর্তা, পদবী ও অফিসের নাম

	বিকল্প দায়িত্বপ্রাপ্ত কর্মকর্তা, পদবী ও অফিসের নাম

	অমল কৃষ্ণ মন্ডল
	জনাব মোঃ গোলাম কবির

	উপ-পরিচালক (প্রশাসন)
	উপ-পরিচালক (অর্থ ও বাজেট)

	ভূমি রেকর্ড ও জরিপ অধিদপ্তর
	ভূমি রেকর্ড ও জরিপ অধিদপ্তর

	টেলিফোন নম্বর : ৯১১৪০৭৮
	টেলিফোন নম্বর : ৯১২৫৫৯৯

	মোবাইল নম্বরঃ ০১৭১৬৬৬৮৬৬২
	মোবাইল নম্বরঃ ০১৭১৫৪৯৮৮৯৮

	e-mail: dda@dlrs.gov.bd

	e-mail: ddb@dlrs.gov.bd


একইভাবে সেটেলমেন্ট অফিসার, দিয়ারা অপারেশন তার অফিস ও আঞ্চলিক দিয়ারা সেটেলমেন্ট অফিস এর জন্য এবং সকল জোনাল সেটেলমেন্ট অফিসারগণ নিজ নিজ অফিস ও অধীন উপজেলা সেটেলমেন্ট অফিসের জন্য দায়িত্বপ্রাপ্ত কর্মকর্তা এবং বিকল্প দায়িত্বপ্রাপ্ত কর্মকর্তা নিয়োগ করবেন।

দায়িত্বপ্রাপ্ত কর্মকর্তা অথবা বিকল্প দায়িত্বপ্রাপ্ত কর্মকর্তা বদলী হলে তার স্থলাভিষিক্ত কর্মকর্তা দায়িত্বপ্রাপ্ত কর্মকর্তা / বিকল্প দায়িত্বপ্রাপ্ত কর্মকর্তার দায়িত্ব পালন করবেন।

৬.৩ দায়িত্ব ও কর্মপরিধি : 

৬.৩.১  তথ্যের আবেদনপত্র বাছাই, তথ্য চাহিদাকারীর সাথে যোগাযোগ ও তথ্য অবমুক্তকরণ সম্পর্কে প্রতিবেদন তৈরী করে সরবরাহ করবে;

৬.৩.২ শারীরিক প্রতিবন্ধী ব্যক্তি তথ্য চাহিদাকারী হলে তার উপযুক্ত করে তথ্য প্রকাশের ব্যবস্থা গ্রহণ করতে হবে। প্রয়োজনে দায়িত্বপ্রাপ্ত কর্মকর্তা এ বিষয়ে দক্ষ ও পারদর্শী অধিদপ্তরের অন্য কোন কর্মকর্তার সহযোগিতা নিতে পারবেন; এবং 

৬.৩.৩  নিয়োগকৃত দায়িত্বপ্রাপ্ত কর্মকর্তার  অনুপস্থিতিতে বিকল্প কর্মকর্তা  তথ্য চাহিদাকারীকে তথ্য প্রদান করতে পারবেন। 

৭.আবেদন প্রক্রিয়া :
তথ্য চাহিদাকারী সাদা কাগজে অথবা তথ্য অধিকার বিধিমালার ফরম ‘ক’ ব্যবহার করে তথ্যের জন্য আবেদন করবেন। আবেদন সরাসরি বা ই-মেইলের মাধ্যমে দাখিল করা যাবে। আবেদনের ফরম অধিদপ্তরের ওয়েবসাইটে (www.dlrs.gov.bd)  পাওয়া যাবে।

আবেদনে নিম্নলিখিত বিষয়সমূহের উলে¬খ থাকতে হবে :- 

৭.১ আবেদনকারীর নাম, ঠিকানা, প্রযোজ্য ক্ষেত্রে ফোন / সেল ফোন, ফ্যা নম্বর এবং ই-মেইল ঠিকানা; 

৭.২ যে তথ্যের জন্য অনুরোধ করা  হয়েছে তার নির্ভুল এবং স্পষ্ট বর্ণনা; 

৭.৩ অনুরোধকৃত তথ্যের অবস্থান নির্ণয়ের সুবিধার্থে অন্যান্য প্রয়োজনীয় প্রাসঙ্গিক তথ্যাবলী; 

৭.৪ কোনন্ঠ পদ্ধতিতে তথ্য পেতে আগ্রহী তার বর্ণনা অর্থাৎ  অনুলিপি নেয়া, নোট নেয়া বা অন্য কোন অনুমোদিত পদ্ধতি। 

৮. তথ্য প্রদানের সময়সীমা :
কোন ব্যক্তি তথ্য অধিকার আইনের অধীন তথ্য প্রাপ্তির জন্য সংশ্লিষ্ট দায়িত্বপ্রাপ্ত কর্মকর্তার নিকট তথ্য প্রদানের অনুরোধ জানালে, দায়িত্বপ্রাপ্ত কর্মকর্তা অনুরোধ প্রাপ্তির তারিখ হতে অনধিক ২০ (বিশ) কার্যদিবসের মধ্যে অনুরোধকৃত তথ্য সরবরাহ করবেন। তবে, অনুরোধকৃত তথ্যের সহিত একাধিক তথ্য প্রদান ইউনিট বা কর্তৃপক্ষের সংশ্লিষ্টতা থাকলে অনধিক ৩০ (ত্রিশ) কার্য দিবসের মধ্যে উক্ত অনুরোধকৃত তথ্য সরবরাহ করবেন। এছাড়া, দায়িত্বপ্রাপ্ত কর্মকর্তা কোন কারণে তথ্য প্রদানে অপারগ হলে অপারগতার কারণ উল্লেখ করে আবেদন প্রাপ্তির ১০ (দশ) কার্যদিবসের মধ্যে তিনি উহা আবেদনকারীকে অবহিত করবেন।

৯.তথ্যের মূল্যতালিকা :
৯.১ কোন অনুরোধকৃত তথ্য দায়িত্বপ্রাপ্ত কর্মকর্তার নিকট সরবরাহের জন্য মজুদ থাকলে তিনি উক্ত তথ্যের যুক্তিসংগত মূল্য নির্ধারণ করবেন এবং উক্ত মূল্য অনধিক ৫ (পাঁচ) কার্য দিবসের মধ্যে পরিশোধ করবার জন্য আবেদনকারীকে অবহিত করবেন;

৯.২  ছাপানো তথ্যের জন্য যেখানে মূল্য নির্ধারিত রয়েছে সেই প্রতিবেদন বা কপির জন্য উক্ত মূল্য পরিশোধ করতে হবে। উক্ত মূল্য তথ্য অধিকার (তথ্য প্রাপ্তি সংক্রান্ত) বিধিমালা, ২০০৯ এর ফরম 'ঘ' (সংযুক্ত) অনুযায়ী নির্ধারিত হবে;

৯.৩ ক্ষেত্রমত, অধিদপ্তর মনে করলে কোন ব্যক্তি বা ব্যক্তি-শ্রেণীকে কিংবা যে কোন শ্রেণীর তথ্যকে উক্ত মূল্য প্রদান হতে অব্যাহতি দিতে পারবে। 

১০.তথ্য প্রদানে অপারগতা : 

দায়িত্বপ্রাপ্ত কর্মকর্তা কোন কারণে তথ্য প্রদানে অপারগ হলে অপারগতার কারণ উল্লেখ করে আবেদন পাওয়ার ১০ (দশ) কার্য দিবসের মধ্যে তিনি তা আবেদনকারীকে অবহিত করবেন।  

যদি অনুচ্ছেদ ৩.২ এ উল্লিখিত ' কতিপয় তথ্য প্রকাশ বা প্রদান বাধ্যতামূলক নয় ' এর আওতায় কোনো তথ্য প্রদানের অপারগতার কারণ তথ্য চাহিদাকারীকে ফরম খ (সংযুক্ত) এর মাধ্যমে জানাতে হবে।

অন্যথায় বিনাকারণে দায়িত্বপ্রাপ্ত কর্মকর্তা তথ্য চাহিদাকারীকে কোন অবস্থাতেই অপারগতা জানাতে পারবেন না। 

১১.আপীল প্রক্রিয়া ও সময়সীমা : 

কোন ব্যক্তি যদি নির্দিষ্ট সময়সীমার মধ্যে তথ্য না পান  কিংবা দায়িত্বপ্রাপ্ত কর্মকর্তার কোন সিদ্ধান্তে সংক্ষুব্ধ হন, তাহলে তিনি উক্ত সময়সীমা অতিক্রান্ত হওয়ার পর বা সিদ্ধান্ত পাওয়ার পরবর্তী ৩০ (ত্রিশ) দিনের মধ্যে আপীল কর্তৃপক্ষের নিকট আপীল করতে পারবেন। 

আপীল আবেদনে আপীলের কারণ উল্লেখপূর্বক সাদা কাগজে বা তথ্য অধিকার বিধিমালার ফরম ‘গ’ (সংযুক্ত) অনুযায়ী করা যাবে। 

নির্ধারিত আপীল কর্তৃপক্ষ পরবর্তী ১৫(পনের) কার্যদিবসের মধ্যে আপীল নিষ্পত্তি করবেন।

তথ্যপ্রাপ্তির আপীল সমূহ তথ্য অধিকার আইন, ২০০৯ এর ধারা ২৪ এবং ২৮ অনুযায়ী বিবেচনা করা হবে।

আপীল কর্তৃপক্ষের রায়  চূড়ান্ত রায় বলে বিবেচিত হবে।

 কোন ব্যক্তি আপীলের সিদ্ধান্তে সংক্ষুব্ধ হলে বিষয়টি নিষ্পত্তির জন্য তথ্য কমিশনে  আবেদন করতে পারবে। 

১২.তথ্য প্রদানে অবহেলার শাস্তি :   

যথাযথ কারণ উলে¬খ ব্যতীত তথ্য প্রদানে অপারগতা প্রকাশ অসদাচরণ বলে বিবেচিত হবে। দায়িত্বপ্রাপ্ত কর্মকর্তা  কোন যুক্তিগ্রাহ্য কারণ ছাড়া যদিঃ-

১২.১ তথ্য প্রাপ্তির কোন অনুরোধ বা আপীল গ্রহণ করতে অস¦ীকার করেছেন;

১২.২ নির্ধারিত সময়সীমার মধ্যে অনুরোধকারীকে তথ্য প্রদান করতে কিংবা এই বিষয়ে সিদ্ধান্ত প্রদানে 

     ব্যর্থ হয়েছেন;

১২.৩ অসৎ উদ্দেশ্যে তথ্য প্রাপ্তির কোন অনুরোধ বা আপীল প্রত্যাখান করেছেন;

১২.৪ যে তথ্য প্রাপ্তির অনুরোধ করা হয়েছিল তা প্রদান না করে ভুল, অসমপূর্ণ, বিভ্রান্তিকর বা বিকৃত তথ্য প্রদান করেছেন কিংবা;

১২.৫ কোন তথ্য প্রাপ্তির পথে প্রতিবন্ধকতা সৃষ্টি করেছেন তাহলে, তথ্য কমিশন, দায়িত্বপ্রাপ্ত কর্মকর্তার উক্তরূপ কার্যের তারিখ হতে তথ্য সরবরাহের তারিখ পর্যন্ত প্রতিদিনের জন্য ৫০/- হারে জরিমানা আরোপ করতে পারবে এবং এইরূপ জরিমানা কোনক্রমেই ৫০০০/-এর অধিক হবেনা।

১৩.    তথ্যাদি পরিদর্শনের সুযোগ :
তথ্য অধিকার আইন, ২০০৯ এর আলোকে ভূমি রেকর্ড ও জরিপ অধিদপ্তরের বিভিন্ন তথ্য সংবলিত www.dlrs.gov.bd ওয়েব সাইটে সকলের জন্য পরিদর্শনের ব্যবস্থা থাকবে। এজন্য কোন মূল্য পরিশোধ করতে হবেনা। এ আইনের অধীন প্রণীত কোন প্রতিবেদন বিনা মূল্যে সর্বসাধারণের পরিদর্শনের সুযোগ থাকবে।

১৪.পরিশিষ্ট -১ স্বপ্রণোদিত তথ্যের তালিকা :
· 
সাংগঠনিক কাঠামোর বিবরণ; 

· 
অধিদপ্তরের কার্যক্রম;

· 
বার্ষিক প্রতিবেদন;

· 
সকল প্রকাশিত প্রতিবেদন;

· 
কর্মকর্তা-কর্মচারীগণের দায়িত্ব;

· 
অধিদপ্তর সংক্রান্ত বিধিমালা, প্রবিধানমালা, প্রজ্ঞাপন, নির্দেশনা, ম্যানুয়েল;

· 
মহাপরিচালক, পরিচালক, উপ-পরিচালক সহ কর্মকর্তাগনের নাম ও যোগাযোগের ঠিকানা;

· 
দায়িত্বপ্রাপ্ত কর্মকর্তার নাম, পদবী, ঠিকানা এবং প্রযোজ্য ক্ষেত্রে ফ্যা নম্বর ও ই-মেইল ঠিকানা;

· 
আপিল কর্তৃপক্ষের নাম, পদবী ও ঠিকানা;

· 
তথ্য প্রাপ্তির আবেদন সংক্রান্ত তথ্যাদি;

· 
নিয়োগ ও টেন্ডার সম্পর্কিত বিজ্ঞাপন;

· 
অধিদপ্তরের সাফল্য/অর্জন;

· 
ইতোমধ্যে সমাপ্ত এবং বাস্তবায়নাধীন বিভিন্ন প্রকল্পের বিবরণ;

· 
নাগরিক সনদ;

· 
কর্মচারীদের বদলী সংক্রান্ত আদেশ;

· 
প্রয়োজনীয় ফরম;

· 
কর্মকর্তা/ কর্মচারীদের যাতায়াতের জন্য স্টাফ বাসের রুট সংক্রান্ত তথ্য;

· 
অধিদপ্তরের বিজ্ঞপ্তি;

· 
অধিদপ্তরের জনবল সম্পর্কিত তথ্য;

· 
কর্মকর্তা/ কর্মচারীদের বিরুদ্ধে গৃহীত বিভাগীয় ব্যবস্থা সম্পর্কে তথ্য (চূড়ান্ত হবার পর);

· 
কর্মচারীদের দক্ষতাসীমা অতিক্রম, পদোন্নতি, টাইমস্কেল, সিলেকশন গ্রেড, অবসর উত্তর ছুটির আদেশ সংক্রান্ত তথ্য;

· 
অধিদপ্তর কর্তৃক গৃহীত প্রশিক্ষণ কর্মসূচী সংক্রান্ত তথ্য;

· 
অধিদপ্তর কর্তৃক নিষ্পত্তিকৃত আন্তঃজেলা সীমানা সংক্রান্ত তথ্য;

· 
জোন ভিত্তিক চলমান জরিপ কার্যক্রমের স্তর ভিত্তিক অগ্রগতি।

১৫.    সংযুক্তি

সংযুক্তি-১ : তথ্য প্রাপ্তির আবেদনপত্রের নমুনা।

সংযুক্তি-২ : তথ্য সরবরাহে অপারগতার নোটিশ।

সংযুক্তি-৩ : আপীল আবেদন।

সংযুক্তি-৪ : তথ্য প্রাপ্তির অনুরোধ ফি ও তথ্যের মূল্য নির্ধারণ ফি।

ফরম ‘ক’

তথ্য প্রাপ্তির আবেদনপত্র

তথ্য অধিকার (তথ্য প্রাপ্তি সংক্রান্ত ) বিধিমালার বিধি-৩ দ্রষ্টব্য

বরাবর

------------------------

----------------------- (নাম ও পদবী)

ও 

দায়িত্ব প্রাপ্ত কর্মকর্তা

----------------------- (দপ্তরের নাম ও ঠিকানা)

১ ।
আবেদনকারীর নাম

: ..........................................


পিতার নাম
: ..........................................


মাতার নাম
: ..........................................


বর্তমান ঠিকানা
: ..........................................


স্থায়ী ঠিকানা
: ..........................................


ফ্যা, ই-মেইল, টেলিফোন ও মোবাইল ফোন নম্বর (যদি থাকে)
: ..........................................

২ ।

কি ধরণের তথ্য * (প্রয়োজনে অতিরিক্ত কাগজ ব্যবহার করুন)


: ..........................................

৩ ।

কোন পদ্ধতিতে তথ্য পাইতে আগ্রহী (ছাপানো/ফটোকপি/ লিখিত/  ই-মেইল/ফ্যা/সিডি অথবা অন্য কোন পদ্ধতি)
:
৪ ।

তথ্য গ্রহণকারীর নাম ও ঠিকানা
: ..........................................

৫ ।

প্রযোজ্য ক্ষেত্রে সহায়তাকারীর নাম ও ঠিকানা
: ..........................................

৬ ।

আবেদনের তারিখ
: ..........................................

আবেদনকারীর স্বাক্ষর

* তথ্য অধিকার (তথ্য প্রাপ্তি সংক্রান্ত) বিধিমালা, ২০০৯ এর ৮ ধারা অনুযায়ী তথ্যের মূল্য পরিশোধযোগ্য।

ফরম ‘খ’

তথ্য সরবরাহে অপারগতার নোটিশ

তথ্য অধিকার (তথ্য প্রাপ্তি সংক্রান্ত) বিধিমালার বিধি ৫ দ্রষ্টব্য

আবেদনপত্রের সূত্র নম্বরঃ






তারিখঃ.....................

প্রতি

আবেদনকারীর নামঃ .........................................

ঠিকানাঃ .........................................

বিষয়ঃ   তথ্য সরবরাহে অপারগতা সম্পর্কে অবহিতকরণ।

প্রিয় মহোদয়,

আপনার ......................................... তারিখের আবেদনের ভিত্তিতে প্রার্থিত তথ্য নি¤েœাক্ত কারণে সরবরাহ করা সম্ভব হইল না, যথা-

১। ...................................................................................................................................................................................................................;

২। ...................................................................................................................................................................................................................;

৩। ...................................................................................................................................................................................................................;

(....................................)

দায়িত্বপ্রাপ্ত কর্মকর্তার নাম

পদবীঃ

দাপ্তরিক সীল

ফরম ‘গ’

আপীল আবেদন

তথ্য অধিকার (তথ্য প্রাপ্তি সংক্রান্ত ) বিধিমালার বিধি-৬ দ্রষ্টব্য

বরাবর

------------------------

----------------------- (নাম ও পদবী)

ও 

আপীল কর্তৃপক্ষ

----------------------- (দপ্তরের নাম ও ঠিকানা)

১ ।

আপীলকারীর নাম ও ঠিকানা  

(যোগাযোগের সহজ মাধ্যমসহ)
: .........................................

২ ।

আপীলের তারিখ
: .........................................

৩ ।

যে আদেশের বিরুদ্ধে আপীল করা হইয়াছে উহার কপি (যদি থাকে)
:
৪ ।

যাহার আদেশের বিরুদ্ধে আপীল করা হইয়াছে তাহার নামসহ আদেশের বিবরণ (যদি থাকে)
: .........................................

৫ ।

আপীলের সংক্ষিপ্ত বিবরণ


: .........................................

৬ ।

আদেশের বিরুদ্ধে সংক্ষুব্ধ হইবার কারণ (সংক্ষিপ্ত বিবরণ)
: .........................................

৭ ।

প্রার্থিত প্রতিকারের যুক্তি/ভিত্তি
: .........................................

৮ ।

আপীলকারী কর্তৃক প্রত্যয়ন
: .........................................

৯ ।

অন্য কোন তথ্য যাহা আপীল কর্তৃপক্ষের সম্মুখে উপস্থাপনের জন্য আপীলকারী ইচ্ছা পোষণ করেন
: .........................................

আপীলকারীর স্বাক্ষর

আবেদনের তারিখঃ-------------------

ফরম ‘ঘ’

তথ্য প্রাপ্তির অনুরোধ ফি এবং তথ্যের মূল্য নির্ধারণ ফি


তথ্য সরবরাহের ক্ষেত্রে নিম্নোক্ত টেবিলের কলাম (২) এ উল্লিখিত তথ্যের জন্য উহার বিপরীতে কলাম (৩) এ উল্লিখিত হারে ক্ষেত্রমত তথ্য প্রাপ্তির অনুরোধ ফি এবং তথ্যের মূল্য পরিশোধযোগ্য হইবে, যথাঃ-

	ক্রমিক নং
	
তথ্যের বিবরণ

	মূল্য তথ্য প্রাপ্তির অনুরোধ ফি/তথ্যের

	
	(১)
(২)
(৩)
	

	১।
	লিখিত কোন ডকুমেন্টের কপি সরবরাহের জন্য (ম্যাপ, নকশা, ছবি, কম্পিউটার প্রিন্টসহ)

	এ-৪ ও এ-৩ মাপের কাগজের ক্ষেত্রে প্রতি পৃষ্ঠা ২ (দুই) টাকা হারে এবং তদূর্ধ্ব মাপের কাগজের ক্ষেত্রে প্রকৃত মূল্য

	২।

	ডিস্ক, সিডি ইত্যাদিতে তথ্য সরবরাহের ক্ষেত্রে

	(১)
আবেদনকারী কর্তৃক ডিস্ক, সিডি ইত্যাদি সরবরাহের ক্ষেত্রে বিনামূল্যে; 

(২)
তথ্য সরবরাহকারী কর্তৃক ডিস্ক, সিডি ইত্যাদি সরবরাহের ক্ষেত্রে উহার প্রকৃত মূল্য

	৩।

	কোন আইন বা সরকারি বিধান বা নির্দেশনা অনুযায়ী কাউকে সরবরাহকৃত তথ্যের ক্ষেত্রে

	বিনামূল্যে

	
	৪।
মূল্যের বিনিময়ে বিক্রয়যোগ্য প্রকাশনার ক্ষেত্রে

	প্রকাশনায় নির্ধারিত মূল্য


রাষ্ট্রপতির আদেশক্রমে

